
shrIvidyA mahAshaktinyAsaH

શ્રીવિદ્યા મહાશક્તિન્યાસઃ

યોનિરિત્યુચ્યતે શક્તિરેષા બ્રહ્માણ્ડભેદિની ।
લેપં વિલીનયેદ્દેહે રેફો બિન્દુરિતિ સ્મૃતઃ ॥ ૧॥
દ્વાસપ્તતિસહસ્રેષુ નાડીભેદેષુ પઞ્જરમ્ ।
વ્યાપ્યમાના મહાશક્તિઃ કામિનીનામૃતુક્રમે ॥ ૨॥
નાડીચક્રાગતં રક્તં યોનિમાર્ગે નિપાતિતમ્ ।
પુષ્પીભૂતે ભગે પુષ્પં માસપક્ષાદિષુ ક્રમાત્ ॥ ૩॥
ઐઙ્કારોઽપિ સ્વયં યોનિર્નાત્ર કાર્યા વિચારણા ।
ન્યસ્તં વાપ્યત્ર દેવેશિઃ ! ત્રૈલોક્યં સચરાચરમ્ ॥ ૪॥

ઇત્યન્ત શ્લોકસમુદાયસ્યાઽર્થં ચિન્તયન્ મહાકામકલાયાં બ્રહ્મરન્ધ્રસ્થાયાં
લયં ભાવયિત્વા બ્રહ્મરન્ધ્રે ૐ ૩ નમઃ । નાદમધ્યે ૐ ૩। ૐ ૩ નમઃ ।
નાદાન્તે ૐ ૩। ૐ ૩ નમઃ કણ્ઠે ૐ ૩। ૩ અઃ નમઃ । હૃદિ ૐ ૩ । ૩ કં નમઃ ।
એવં મસ્તકે ખં નમઃ । જઙ્ઘયો  ગં નમઃ । સ્તનયોઃ ઘં નમઃ ।
નાસિકાન્તે ઙં નમઃ । આજ્ઞાયાં ચં નમઃ । વામકુક્ષૌ છં નમઃ ।
દક્ષિણકુક્ષૌ જં નમઃ । ઉરુમૂલયોઃ ઝં નમઃ ।
દન્તપઙ્ક્ત્યોઃ  ઞં નમઃ । જિહ્વાગ્રે ટં નમઃ । મુખે ઠં નમઃ ।
કક્ષયોઃ ડં નમઃ । અસ્થિસન્ધિષુ ઢં નમઃ । ચિત્તે ણં નમઃ ।
નાભૌ તં નમઃ । લલાટે થં નમઃ । કર્ણરન્ધ્રયોઃ દં નમઃ ।
કપાલયોઃ ધં નમઃ । નયનયો નં નમઃ । શ્વેતસહસ્રદલકમલે પં નમઃ ।
હૃત્પદ્મે ફં નમઃ । સ્કન્ધયો બં નમઃ । ભૂમધ્યે ભં નમઃ ।
હનુમૂલે મં નમઃ । તાલુમૂલે યં નમઃ । લિઙ્ગગુદયોર્મધ્યે  રં નમઃ ।
જિહ્વાયાં લં નમઃ । સર્વાઙ્ગે  વં નમઃ । વામાદિદક્ષિણશિરઃ -
પર્યન્તમાપાદતલવેષ્ટત્વેન શં નમઃ । તાલુમૂલેષુ ષં નમઃ ।
સર્વાઙ્ગે  સં નમઃ । બ્રહ્મરન્ધ્રે હં નમઃ ।
હસ્તપાદયોઃ સર્વાઙ્ગુલીષુ  ક્ષં નમઃ ।

પ્રાગુક્તમૂલાધારસ્થિતકુણ્ડલિન્યામ્ ૩ ૐ । ૩ ૐ ઇતિ વિન્યસ્ય ૐ ૩ ।
ૐ ૩ સમસ્તમાતૃકામુચ્ચરન્ તાં કુણ્ડલિનીં
સુષુમ્નાવર્ત્મના ષટ્ચક્રભેદક્રમેણ બ્રહ્મરન્ધ્રં નીત્વા
તત્રસ્થાકુલસહસ્રદલકમલકર્ણિકામધ્યસ્થિતપરમાત્મનિ   શિવે વિલીના
વિભાવ્ય ૐ ૩ । ૩ રક્ષરક્ષ શૂલિનિ ત્રૈલોક્યાનન્દદાયિનિ ત્રિપુરે દેવિ ।
રક્ષ માં ત્રિપુરેશ્વરિ ! રક્ષ રક્ષ મહાદેવિ અસ્મદીયમિદં વપુઃ
ઐં હ્રીં   શ્રીં  હસ્ફ્રેં હ્સૌઃ ૨ હસ્ફ્રેં શ્રીં  હ્રીં   ઐં શ્રીં  સમયિનિ
મદિરાનન્દસુન્દરિ સમસ્તસુરાસુરવન્દિતે
ભુજઙ્ગભૂપાલમૌલિમાલાલઙ્કતચરણકમલે  વિકટદન્તચ્છટાટોપનિવારિણિ
મદીયં શરીરં રક્ષ રક્ષ પરમેશ્વરિ હું  ફટ્ સ્વાહા ૐ ભૂઃ સ્વાહા ૐ
ભુવઃ સ્વાહા ૐ સ્વઃ સ્વાહા ૐ ભૂર્ભુવ સ્વઃ સ્વાહા નરાન્ત્રમાલાભરણભૂષિતે
મહાકૌલિનિ મહાબ્રહ્મવાદિનિ મહાધનોન્માદનકારિણિ મહાભોગપ્રદે
અસ્મદીય શરીરં વજ્રમયં કુરુ કુરુ દુર્જનાન્ હન હન દુષ્ટમહીપાલાન્
ભક્ષય ભક્ષય પરચક્રં ભઞ્જય ભઞ્જય જયઙ્કરિ ગગનગામિનિ
ત્રૈલોક્યસ્વામિનિ યમલવરયૂં ભમલવરયૂં વમલવરયૂં શમલવરયૂં
શ્રીભૈરવિ પ્રસાદય સ્વાહા ।

કુલાઙ્ગના  કુલં સર્વં મદીયં ત્રિપુરેશ્વરિ ! ।
દેવી રક્ષતુ દિવ્યાઙ્ગી  દિવ્યાત્મા ભોગદાયિનિ ! ॥ ૧॥
રક્ષ રક્ષ મહાદેવિ ! શરીરં પરમેશ્વરિ !

મદીયં મદિરાનન્દે આપાદતલમસ્તકમ્ ॥ ૨॥
ઇત્યાત્મરક્ષાં કૃત્વા ,

ત્રિપુરાખ્યા મહાદેવી ભુક્તિમુક્તિફલપ્રદા ।
ન ગુરોઃ સદૃશં વસ્તુ ન દેવઃ શઙ્કરોપમઃ ॥ ૩॥
ન ચ કૌલાત્પરો યોગો ન વિદ્યા ત્રૈપુરીસમા ।
ન ચ શાન્તેઃ પરં જ્ઞાનં ન ચ ક્ષાન્તેઃ પરં સુખમ્ ॥ ૪॥
ન ચ શક્તિસમો ન્યાસો ન વિદ્યા ત્રૈપુરીસમા ।
દર્શનેષુ સમસ્તેષુ પાખણ્ડેષુ વિશેષતઃ ॥ ૫॥
દિવ્યરૂપા મહાદેવી સર્વત્ર પરમેશ્વરી ।

ઇતિ મન્ત્રવિદ્યયોમહિમાન સ્મૃત્વા “પીઠોપપીઠશિરસ્થા ગગનગિરિભુવન-
ગિરિભુવનગોકુલનિવાસિની જયતિ કુલશક્ત્તિમહીતલપાતાલનિવાસિની

કુલકૌલ- વિભેદિની સકલજનમન આનન્દકારિણી કરોતુ મમ ચિન્તિતં કાર્યં
ભૈરવીશતમેકં પુનાતુ પરમેશ્વરી મદનમણ્ડલાલમ્બિની સપ્તકોટિસહસ્રાણાં
મન્ત્રાણાં પરમેશ્વરી” ઇતિ મન્ત્રં સકૃજ્જપિત્ચા, “ઐં નમો ભગવતિ
ત્રિકોણે ત્રિધાવર્તે મહાલિઙ્ગાલઙ્કૃતે  ત્રૈલોક્યોત્પત્તિસ્થિતિપ્રલયકારિણિ
સહલ હ્રીં   કન્દર્પાનન્દદાયિનિ સહહીં  બ્રહ્મદણ્ડરેખે સહહૌં ચિત્સ્વરૂપેણ
પાશાઙ્કુશાલઙ્કૃતે વદ વદ વાગ્વાદિનિ શ્રીં  મૂષ્ટપાલરાજ્યપદે ઐં
વં વરદાશિવહસ્તે સમસ્તજનાનન્દકારિણિ ક્લીં  ક્લીં  કામરાજબીજાશ્રયે
દ્રાં દ્રીં  ક્લીં  બ્લૂં સઃ ક્ષોભય ક્ષોભય ક્ષોભિણિ હ્સૌઃ હ્સઃ
હ્સૌઃ મથ મથ અભયપ્રદાયિનિ ચતુર્ભુજે ત્રિનેત્રે પ્રેતાસનોચ્ચારિણિ
મહાકપાલમાલાલઙ્કૃતે ચન્દ્રશેખરે ભુક્તિમુક્તિફલપ્રદે ૐ ઐં ૐ
નમઃ સિદ્ધં અં ૫૧ ક્ષમિત્યાદિવિલોમેનાકારાન્તં ૫૧ સિદ્ધં મનઃ ૐ ઐં ૐ
સર્વબીજમાતઃ શ્રીસમયિનિ મમ મનોરથં દેહિ દેહિ સ્વાહા ॥”

એવં જપિત્વા
“ઐં ઈં સૌઃ શ્રીમન્ત્રરાજાય નમઃ” ઇતિ ત્રૈપુરમન્ત્રસ્ય પૂજા વિધાય
ત્રિપુરાદિમહાનામ્ના ત્રયોદશવિદ્યા પૂજયેત્ ।
(૧) ૐ ઐં સ હૌ સ હ લ હ્રીં   સ હ હ્રૌઃ  ઐં સ હ હ્રીં   સ હ હૂં

કામત્રિપુરાયૈ નમઃ ।
(૨) ૐ ઐં હ્રીં   ક્લીં  હ સૌઃ ત્રિપુરભૈરવ્યૈ નમઃ ।
(૩) ૐ ૩ ઐં હ્રીં   સઃ વાક્ત્રિપુરાયૈ નમઃ ।
(૪) ૐ ઐં હ્રીં   શ્રીં  સૌઃ મહાલક્ષ્યૈ ત્રિપુરાયૈ નમઃ ।
(૫) ૐ ઐં પ્રેં ક્લીં  મોહિન્યૈ ત્રિપુરાયૈ નમઃ ।
(૬) ૐ ઐં ક્લીં  બ્લૂં સ્ત્રીં  ભ્રામરીત્રિપુરાયૈ નમઃ ।
(૭) ૐ ૩ ઐં હ્રીં   શ્રીં  પ્રેં હ સૌઃ ત્રૈલોક્યસ્વામિન્યૈ ત્રિપુરાયૈ નમઃ ।
(૮) ૐ ઐં ડાં ડીં  ડૂં  ડૈં ડૌં ડઃ હંસ્યૈ ત્રિપુરાયૈ નમઃ ।
(૯) ઐં ઐં ઐં સૌઃ કૌલિકાયૈ ત્રિપુરાયૈ નમઃ ।
(૧૦) ઐં ઐં સૌઃ ષણ્ડિકાયૈ ત્રિપુરાયૈ નમઃ ।
(૧૧) ઐં ઐં સૌઃ તાલુમધ્યમાયૈ ત્રિપુરાયૈ નમઃ ।
(૧૨) ઐં ઐં સૌઃ કપાલાઙ્કુરવાસિન્યૈ  ત્રિપુરાયૈ નમઃ ।
(૧૩) ઠઃ ઠઃ ઠઃ ॥
યથાશક્તિ જપિત્વા, રક્તપુષ્પૈઃ શિરસિ ઐં ઈં સૌઃ આત્મદેહાય નમઃ -
ઇતિ ગન્ધાક્ષતૈશ્ચ સપ્તધા સમ્પૂજ્ય, ધૂપદીપૌ, નિવેદ્ય,તસ્મિન્નેવ

ત્રિપુરે દેહે “ઐં ઈં સૌઃ” ઇતિ વનિતાક્ષોભકરીં  મહાકામકલાં ધ્યાયેત્ ।
તતઃ શ્લોકશતકં ન્યાસાનુસન્ધાનેન પઠેત્ ।

શક્તિન્યાસશ્લોકશતકમ્

શક્તિરુદ્રમયં દેહં મદીયં ત્રિપુરે કુરુ ।
દેહિ મે દેવદેવેશિ ! વરં નિત્યમભીપ્સિતમ્ ॥ ૧॥
મસ્તકં મઙ્ગલા  દેવી લલાટં કુલસુન્દરી ।
નેત્રયુગ્મં મહાકાલી કર્ણૌ રક્ષતુ કુણ્ડલી ॥ ૨॥
કપાલી કર્ણગર્ભં તુ કપોલૌ કમલાવતી ।
દન્તાન્ રક્ષતુ ચામુણ્ડા ચિબુકે મેરુવાસિની ॥ ૩॥
ભ્રૂમધ્યં કણ્ઠદેશં ચ રક્ષ મે ભુવનેશ્વરી ।
જિહ્વાં સરસ્વતી રક્ષેત્ તાલુકં તાલુવાસિની ॥ ૪॥
સ્થાતુ મે કપિલા સ્કન્ધે સ્કન્ધાં વામાં) સે કુલમાલિની ।
કુક્ષૌ વિનાયકી સ્થાતુ જયાનન્દા સ્તનદ્વયે ॥ ૫॥
કણ્ઠકૂપે મહાલક્ષ્મીર્હૃદયે  ચણ્ડભૈરવી ।
બ્રહ્માણી નાભિદેશે તુ સ્થાતુ જ્વાલાવતી ગુદે ॥ ૬॥
લિઙ્ગે  લિઙ્ગપ્રભા  ચૈવ મુણ્ડિની મેદમણ્ડલે ।
નાડીચક્રે મહાયોગા ઉદ્ભટા દક્ષિણે કરે ॥ ૭॥
વામહસ્તે મહામાયા વિદ્યા હસ્તાઙ્ગુલીષુ  ચ ।
વૈષ્ણવી વામપાદે ચ સ્થાતુ ચક્રાયુધાન્વિતા ॥ ૮॥
તથા દક્ષિણપાદાન્તે એકપાદા સુરેશ્વરી ।
પાદાઙ્ગુલીષુ  કૌબેરી રોમકૂપે મહોદ્ભટા ॥ ૯॥
મણ્ડલી નસ્યમૂલે તુ વારાહી મેદમણ્ડલે ।
જાલન્ધરી જલસ્થાને કામાક્ષી કામમધ્યગા ॥ ૧૦॥
ઉદ્ભટા નાભિલિઙ્ગાન્તે  નાસાગ્રે પૂર્ણપીઠગા ।
પૃષ્ઠવંશે જયા દેવી અસ્થિસન્ધિષુ ચર્ચિતા   ॥ ૧૧॥
ચર્મધારી ત્વચાયાં તુ સ્થાતુ નિત્યં મહાશયાઃ ।

રક્તમધ્યે મનોઽન્તે ચ સ્થાતુ મે હિંસની   શુભા ॥ ૧૨॥
માહેશ્વરી ચ કૌમારી દ્વે ચૈતે સ્થાતુ જઙ્ઘયોઃ  ।
વામદક્ષિણયોશ્ચૈવ વીરાલી કટિસન્ધિષુ ॥ ૧૩॥
દેવી રક્ષતુ મે ગાત્રં મસ્તકં કુલકામિની ।
પૃથિવ્યાપસ્તથા તેજો વાયુરાકાશમેવ ચ ॥ ૧૪॥
પઞ્ચભૂતેષુ ભૂતેશી સદા રક્ષતુ મે કુલમ્ ।
રાજ્યં દદાતુ મે ચૈન્દ્રી પૂજાં ચૈવ પ્રજાવતી ॥ ૧૫॥
માયા દદાતુ મે નિત્યં ધનં ધાન્યં યશસ્તથા ।
રણે રાજકુલે ચૈવ શત્રુમધ્યે મહાવને ॥ ૧૬॥
રક્તનેત્રા મહાદેવી કરોતુ મમ ચિન્તિતમ્ ।
સમયા સમયં રક્ષેદ્વિદ્યાં વિદ્યા કુલાગમે ॥ ૧૭॥
સાધકાનાં જગન્નાથા ભુક્તિમુક્તિફલપ્રદા ।
પ્રાણા કરોતુ મે સિદ્ધિં  ત્રૈલોક્યવિજયા સુખમ્ ॥ ૧૮॥
ઘણ્ટાલી યા મહાવિદ્યા સા મે યચ્છતુ મઙ્ગલમ્  ।
સપ્તકોટિસહમ્રાણાં મન્ત્રાણાં નાયિકા તુ યા ॥ ૧૯॥
સા મે સુરેશ્વરી દેવી સદા સિદ્ધિં  પ્રયચ્છતુ ।
ઉલ્કામુખા મુખે સ્થાતુ માર્જારી દેહસન્ધિષુ ॥ ૨૦॥
ભદ્રકાલી તુ યા વિદ્યા સા મે સ્થાતુ શિવામયે ।
ત્રિકોણં ચ ત્રિધાવર્તં ત્રૈપુરં ચક્રમુત્તમમ્ ॥ ૨૧॥
મસ્તકે સ્થાતુ મે નિત્યં તસ્યાન્તે બહુરૂપિણી ।
પૂર્વોક્તા ત્રૈપુરી શક્તિઃ સ્થાતુ મે મન્મથોત્થિતા ॥ ૨૨॥
ક્ષોભાવતી જગત્સર્વં મદિરાનન્દવિહ્વલા ।
નિવાસં કુરુ મે દેહે સામ્પ્રતં દિવ્યયોગિની ॥ ૨૩॥
એહ્યેહિ ત્વં મહાદેવિ સિદ્ધયોગિનિ મે કુલે ।
શત્રૂણાં ઘાતનાર્થાય જેતૄણાં ભોગદાયિની ॥ ૨૪॥
મહાયોગિનિ દેહેઽસ્મિન્ સર્વદા નિલયં કુરુ ।
માહેન્દ્રી ચ શિખાં સ્થાતુ યોનિમધ્યે ગણેશ્વરી ॥ ૨૫॥

પ્રેતાશી નામ વિખ્યાતા કરોતુ કુશલં મમ ।
ડાકિની પૂર્વભાગે ચ મમ સૌખ્યં પ્રયચ્છતુ ॥ ૨૬॥
શાકિની પશ્ચિમાઙ્ગેષુ  દક્ષિણે ચાઽપિ રાકિણી । var રાક્ષસી ।
વામભાગે મહામાયા કરોતુ કુશલં મમ ॥ ૨૭॥
સાઽસ્મદીયં શિરઃ પાતુ સદા તિષ્ઠતુ ભૈરવી ।
યા વિશાલા વિશાલાક્ષી નિર્મલા મલવર્જિતા   ॥ ૨૮॥
સા યોગિની મહામાયા સ્થાતુ શ્રીર્મસ્તકે મમ ।
યા કાલકલ્પિતા કાલી કાલરાત્રી તુ કથ્યતે ॥ ૨૯॥
સા યોગિની મહામાયા સ્થાતુ શ્રીર્મસ્તકે મમ ।
યા નિશાચરરાજન્યપૂજિતા ચ નિશાચરી ॥ ૩૦॥
સા યોગિની મહામાયા સ્થાતુ શ્રીર્મસ્તકે મમ ।
યા ચોર્ધ્વકેશિકા નામ મુક્તકેશી મહાભયા ॥ ૩૧॥
સા યોગિની મહામાયા સ્થાતુ શ્રીર્મસ્તકે મમ ।
યા વીરેતિ સમાખ્યાતા વીરાણાં જયદાયિની ॥ ૩૨॥
સા યોગિની મહામાયા સ્થાતુ શ્રીર્મસ્તકે મમ ।
યા માલિની સમાખ્યાતા નાસાગ્રે વિદ્રુમાજિની ॥ ૩૩॥
સા યોગિની મહામાયા સ્થાતુ શ્રીર્મસ્તકે મમ ।
યા કઙ્કાલકરાલાઙ્ગી  ચણ્ડકઙ્કાલકુણ્ડલા ॥ ૩૪॥
સા યોગિની મહામાયા સ્થાતુ શ્રીર્મસ્તકે મમ ।
પ્રચણ્ડા ચ વિરૂપાક્ષી વિરૂપા વિશ્વરૂપિણી ॥ ૩૫॥
સા યોગિની મહામાયા સ્થાતુ શ્રીર્મસ્તકે મમ ।
ખદ્વાઙ્ગી  કથ્યતે યા ચ રૌદ્રીરૂપેણ પૂજિતા ॥ ૩૬॥
સા યોગિની મહામાયા સ્થાતુ શ્રીર્મસ્તકે મમ ।
કલિયોગિની પ્રસિદ્ધા ચ યા લોકે શ્રૂયતે કલૌ ॥ ૩૭॥
સા યોગિની મહામાયા સ્થાતુ શ્રીર્મસ્તકે મમ ।
પ્રેતાક્ષી કથ્યતે યા ચ ફેત્કારોત્કટવર્જિતા   ॥ ૩૮॥
સા યોગિની મહામાયા સ્થાતુ શ્રીર્મસ્તકે મમ ।
ધૂમ્રાક્ષી યા સમાખ્યાતા શાસ્ત્રેઽસ્મિન્ યોગિનીમતે ॥ ૩૯॥

સા યોગિની મહામાયા સ્થાતુ શ્રીર્મસ્તકે મમ ।
ઘોરરૂપા મહાદેવી કથ્યતે યા કુલાગમે ॥ ૪૦॥
સા યોગિની મહામાયા સ્થાતુ શ્રીર્મસ્તકે મમ ।
વિશ્વરૂપા વિશેષેણ કરોતિ ચ જગત્ત્રયમ્ ॥ ૪૧॥
સા યોગિની મહામાયા સ્થાતુ શ્રીર્મસ્તકે મમ ।
ભયઙ્કરી સમાદિષ્ટા યા ચોક્તા વૈ કુલાગમે ॥ ૪૨॥
સા યોગિની મહામાયા સ્થાતુ શ્રીર્મસ્તકે મમ ।
કપાલમાલિકા પ્રોક્તા યા દેવી મુણ્ડધારિણી ॥ ૪૩॥
સા યોગિની મહામાયા સ્થાતુ શ્રીર્મસ્તકે મમ ।
ભીષણા ભૈરવી નામ યા દેવી ભીમવિક્રમા ॥ ૪૪॥
સા યોગિની મહામાયા સ્થાતુ શ્રીર્મસ્તકે મમ ।
ન્યગ્રોધવાસિની યા ચ કથ્યતે તુ સુરાર્ચિતા   ॥ ૪૫॥
સા યોગિની મહામાયા સ્થાતુ શ્રીર્મસ્તકે મમ ।
ભૈરવી ભીષણા યા ચ ભૈરવાષ્ટકવન્દિતા ॥ ૪૬॥
સા યોગિની મહામાયા સ્થાતુ શ્રીર્મસ્તકે મમ ।
પ્રોચ્યતે દીર્ઘલમ્બોષ્ઠી મહામાયા મહાબલા ॥ ૪૭॥
સા યોગિની મહામાયા સ્થાતુ શ્રીર્મસ્તકે મમ ।
ખડ્ગાઙ્ગી  યા મહાશક્તિઃ સંસારાર્ણવતારિણી ॥ ૪૮॥
સા યોગિની મહામાયા સ્થાતુ શ્રીર્મસ્તકે મમ ।
યા સમસ્તેષુ મન્ત્રેષુ પ્રોચ્યતે મન્ત્રવાદિની ॥ ૪૯॥
સા યોગિની મહામાયા સ્થાતુ શ્રીર્મસ્તકે મમ ।
કાલઘ્ની કથ્યતે યા ચ યુગાન્તે પરમેશ્વરી ॥ ૫૦॥
સા યોગિની મહામાયા સ્થાતુ શ્રીર્મસ્તકે મમ ।
ગ્રાહિણીતિ સમાખ્યાતા સુરાસુરમહોરગૈઃ ॥ ૫૧॥
સા યોગિની મહામાયા સ્થાતુ શ્રીર્મસ્તકે મમ ।
ચક્રિણી ગદ્યતે યા ચ એકપાદા ત્રિલોચના ॥ ૫૨॥
સા યોગિની મહામાયા સ્થાતુ શ્રીર્મસ્તકે મમ ।

યા વિશ્વબાહુકા દેવી વિશ્વનાથપ્રિયા સદા ॥ ૫૩॥
સા યોગિની મહામાયા સ્થાતુ શ્રીર્મસ્તકે મમ ।
દર્શનેષુ સમસ્તેષુ વિદિતા પરમેશ્વરી ॥ ૫૪॥
સા યોગિની મહામાયા સ્થાતુ શ્રીર્મસ્તકે મમ ।
કણ્ટકોચ્છેદનાર્થાય શાસ્ત્રે યા કણ્ટકી સ્મૃતા ॥ ૫૫॥
સા યોગિની મહામાયા સ્થાતુ શ્રીર્મસ્તકે મમ ।
કીલકી કથ્યતે યા ચ સપ્તહસ્તા મહાબલા ॥ ૫૬॥
સા યોગિની મહામાયા સ્થાતુ શ્રીર્મસ્તકે મમ ।
સઙ્ગ્રામે  યા મહાદેવી મહામારીતિ કથ્યતે ॥। ૫૭॥
સા યોગિની મહામાયા સ્થાતુ શ્રીર્મસ્તકે મમ ।
યમદતીત વિખ્યાતા યા સુરાસુરપૂજિતા ॥ ૫૮॥
સા યોગિની મહામાયા સ્થાતુ શ્રીર્ર્મસ્તકે મમ ।
કરાલિનીતિ યા દેવી મહાવિદ્યા મહાબલા ॥ ૫૯॥
સા યોગિની મહામાયા સ્થાતુ શ્રીર્મસ્તકે મમ ।
લલિતામ્બા મહારાજ્ઞી સર્વચકૈકનાયિકા ॥ ૬૦॥
સા યોગિની મહામાયા સ્થાતુ શ્રીર્મસ્તકે મમ ।
નાસાગ્રે કૌલિકી સ્થાતુ મદનસ્થા તથા મુખે ॥ ૬૧॥
વ્યોમજઙ્ઘે  કપોલે ચ ગોલકે ચાપહારિણી (ચાપધારિણી) ।
સા યોગિની મહામાયા સ્થાતુ શ્રીર્મસ્તકે મમ ॥ ૬૨॥
દ્રાવિણી ક્ષોભિણી ચૈવ સ્તમ્ભિની મોહિની તથા ।
રૌદ્રકર્મા મહાઘણ્ટા ચમરી ત્વરિતા મતિઃ ॥ ૬૩॥
રૌદ્રી ચ કુલમાતા ચ કાકદૃષ્ટિરધોમુખી ।
કપાલી કુણ્ડલી દીર્ઘા કપાલી કુલગામિની ॥ ૬૪॥
દેવી રક્ષતુ મે ગાત્રં મસ્તકં કુલમાલિની ।
ભૂમિરાપસ્તથા તેજો વાયુરાકાશમેવ ચ ॥ ૬૫॥
પઞ્ચભૂતેષુ ભૂતેશી સદા રક્ષતુ મે કુલમ્ ।
રાજ્યં દદાતુ મે ચૈન્દ્રી પ્રજાં ચૈવ પ્રજાવતી ॥ ૬૬॥

માયા દદાતુ મે નિત્યં ધનં ધાન્યં યશસ્તથા ।
રણે રાજકુલે ચૈવ શત્રુમધ્યે મહાવને ॥ ૬૭॥
રક્તનેત્રા મહાદેવી કરોતુ મમ ચિન્તિતમ્ ।
સમયા સમયે રક્ષેદ્ વિદ્યાં વિદ્યા કુલાગમે ॥ ૬૮॥
સાધકાનાં જગન્નાથા ભુક્તિમુક્તિફલપ્રદા ।
દ્વિજટી ત્રિજટી પ્રોક્તા કન્દલી લલિતાખિલા ॥ ૬૯॥
ગાયત્રી ચામ્બિકા તારા પાર્વતી કમલપ્રભા ।
માદિની મદનોન્માદા મન્દારી મદનાતુરા ॥ ૭૦॥
ભીષણા ભીષણી નામ પ્રેતસિદ્ધા વિભીષણા ।
ક્ષુત્ તૃષ્ણા તથા નિદ્રા કાન્તિર્બુદ્ધિસ્તથા દ્યુતિઃ ॥ ૭૧॥
સન્ધ્યા ધૃતી રતિઃ ક્ષાન્તિર્હ્યનિશં પરિપઠ્યતે ।
સુરનાથેતિ વિખ્યાતા નગરેતરદેવતા ॥ ૭૨॥
ગ્રામદેવી હ્યધિષ્ઠાત્રી પીઠે પીઠેશ્વરીં  વિદુઃ ।
કાવેરી નર્મદા ચૈવ ગઙ્ગેતિ  યમુનોચ્યતે ॥ ૭૩॥
ગોદાવરી મહાપુણ્યા પ્રોચ્યતે ચાપ્યરુન્ધતી ।
ત્રૈલોક્યેઽપિ મહાદેવી સ્ત્રીનામ્ની યા પ્રકાશિતા ॥ ૭૪॥
સા દેવીરૂપલક્ષે તુ સ્થાતુ શ્રીર્હૃદયે  નમઃ ॥
સુવર્ણરેખિણી પ્રોક્તા વિદ્યા યા પ્રોચ્યતે કિલ ॥ ૭૫॥
નિર્મૂલિની ભુજઙ્ગાનાં  સા કરોતુ સુખં મમ ।
કુરુકુલ્લેતિ વિખ્યાતા પક્ષિરાજમુખોદ્ભવા ॥ ૭૬॥
યા વિદ્યા સા મહારૂપા જિહ્વાગ્રે સ્થાતુ મે સદા ।
ૐ કારિણીતિ વિખ્યાતા દેહે સ્થાતુ સદા મમ ॥ ૭૭॥
વિદ્યાપહારિણી નામ કલિરૂપવિદારિણી ।
ભેરુણ્ડા સ્થાતુ મે કણ્ઠે તોરલા સ્થાતુ મસ્તકે ॥ ૭૮॥
તથા શવલરેખાઽપિ મૂલે સ્થાતુ સદા મમ ।
જાઙ્ગલી  વિષનાશાય વાચાં સિદ્ધિં  કરોતુ મે ॥ ૭૯॥
સર્વસિદ્ધિકરી વિદ્યા ભુક્તિમુક્તિફલપ્રદા ।

અહં બ્રહ્મા અહં વિષ્ણુરહં દેવો મહેશ્વરઃ ॥ ૮૦॥
સર્વભૂતનિવાસોઽહં લોકે શ્રીશક્તિચિન્તકઃ ।
શક્તિન્યાસેન પૂતેન શરીરેણ સુરાસુરાઃ ॥ ૮૧॥
પ્રધાનદેશમાત્રેણ આશાં (આજ્ઞાં) કુર્વન્તુ મે સદા ।
યત્કિઞ્ચિદ્ યોગિનીરૂપં ત્રૈલોક્યે ચાસ્તિ શઙ્કર ॥ ૮૨॥
તત્સર્વં તિષ્ઠતે દેહે શક્તિન્યાસે ઉપાસિતે ।
કામિની કુરુતે ચાપિ યા ન્યાસં ભક્તિનિર્મિતમ્   ॥ ૮૩॥
તાં દેવીં  દિવ્યરૂપસ્થાં સંસારે ત્રિપુરાં વિદુઃ ।
નમોઽસ્તુ તે જગન્માતર્નમોઽસ્તુ ભુવનેશ્વરી ॥ ૮૪॥
નમો ભોગપ્રદે દેવિ ! નમસ્તુભ્યં મહેશ્વરિ ! ॥
પ્રકટા ગોપિતાઃ સર્વા નિર્વાણભૈરવી શિવા ॥ ૮૫॥
સમ્ભ્રમા વિજયા હંસા શુભા ચાનલદેવતા ।
યક્ષિણી ચૂડકન્યા ચ તથા ચાકાશગામિની ॥ ૮૬॥
ભૂચરી ચરિતા કુમ્ભી સર્વાગમનિવાસિની ।
ચતુષ્યષ્ટ્યાશ્રયા દેવી યોગિન્યો યેન ચિન્તિતાઃ ॥ ૮૭॥
આધારે લીયમાનાસ્તુ સ યોગી યોગવિદ્ભવેત્ ।
લલાટે મણ્ડલા સ્થાતુ વિરજા સ્થાતુ મસ્તકે ॥ ૮૮॥
એકાક્ષી દક્ષિણસ્કન્ધે વામે ચૈવ ત્રિલોચના ।
જયન્તી સ્થાતુ મે કુક્ષૌ કટ્યાં કન્દર્પકુણ્ડલી ॥ ૮૯॥
માલિની લિઙ્ગસન્ધૌ  ચ હૃદિ સ્થાતુ સમાધિની ।
અમ્બિકા પૃષ્ઠવંશે ચ પાર્શ્વયોઃ સ્થાતુ મેદિની ॥ ૯૦॥
દિગ્ગજાઙ્ગી  કરાગ્રે ચ નાગેન્દ્રી નખસન્ધિષુ ।
વ્યાઘ્રી ચક્રી ચ જઙ્ઘાયાં  સ્થાતુ પાદતલે મહી ॥ ૯૧॥
અમૃતાશઙ્ખિની  રન્ધ્રે લોચને ચ વિલાસિની ।
કાલિન્દી મૂલજિહ્વાં ચ રક્તં રક્ષતુ રક્તિની ॥ ૯૨॥
લાઙ્ગલી  જઙ્ગલે  રક્ષેદસ્થિની ચાઽસ્થિસન્ધિષુ ।
મજ્જિની દેહમજ્જાં તુ શુક્રં શુક્રેશ્વરી તથા ॥ ૯૩॥

ત્વચં રક્ષતુ વેતાલી મમ રોગપ્રણાશિની ।
રુદ્ધટા કુરુતે શાન્તિં  સદૈવ મમ વિગ્રહે ॥ ૯૪॥
પાદા પાદતલે સ્થાતુ પથિ રક્ષતુ પન્થિની ।
ચોરાગ્નિરાજસર્પેભ્યો ભયાદ્રક્ષતુ ભૈરવી ॥ ૯૫॥
દુષ્ટાનાં દૃષ્ટિબન્ધં તુ સદા કરોતુ બન્ધિની ।
ચાપેટી નામ યા વિદ્યા સા મે કરોતુ મઙ્ગલમ્  ॥ ૯૬॥
મર્કટી ઘણ્ટકર્ણી ચ હનુમન્તી ચ રાવણી ।
ધર્ધુરા કીતિવિખ્યાતા વન્દે વિદ્યાચતુષ્ટયમ્ ॥ ૯૭॥
ચેટકા જ્ઞાનદા વિદ્યા કૌમારી ચરણાવલી ।
વિઘ્નરાજૈસ્તતા નામ તુષ્ટા સન્તાનરૂપિણી ॥ ૯૮॥
મૂલાધારસ્થિતા હંસી પાતકી દલનોદ્ધતા ।
દશૈતા મન્ત્રવિદ્યાસ્તુ તિષ્ઠન્તુ મમ મસ્તકે ॥ ૯૯॥
શુભા મે ચાગ્રતઃ સ્થાતુ લોહિતા સ્થાતુ દક્ષિણે ।
વામાઙ્ગં  રતિકાલે ચ પશ્ચિમે સ્થાતુ શ‍ૃઙ્ખલા  ॥ ૧૦૦॥
શિખાયાં શઙ્ખિની  રક્ષેદ્ વસ્ને વસ્ત્રવતી શુભા ।
કવચે કવચાઙ્ગી  ચ નેત્રે નેત્રકૃતોત્સવા ॥ ૧૦૧॥
તિષ્ઠન્તિ યોગિનીરૂપાસ્ત્રૈલોક્યે સચરાચરે ।
યોગિન્યો યાઃ સ્તુતાઃ સર્વા ગેહં કુર્વન્તુ મે વપુઃ ॥ ૧૦૨॥
પુત્રાણાં ચ સદા દેયં ભક્તાનાં તુ વિશેષતઃ ।
શક્તિન્યાસમિદં દેયં ન દેયં યસ્ય કસ્યચિત્ ॥ ૧૦૩॥
મનુષ્યાણાં મહીલોકે ચિન્તિતાર્થફલપ્રદમ્ ।
યઃ કરોતિ મહાન્યાસં ષોઢાન્યાસાદિકં વિભો! ॥ ૧૦૪॥
સ જીવન્શક્તિરૂપી વૈ ત્રૈલોક્યોન્મૂલનક્ષમઃ ।
શક્તિન્યાસે કૃતે જીવેદ્ યઃ કશ્ચિચ્છેદકો ભવેત્ ॥ ૧૦૫॥
કર્મણા મનસા વાચા તસ્ય ઘાતો ભવિષ્યતિ ॥
॥ ઇતિ શ્રીવિદ્યા મહાશક્તિન્યાસઃ સમ્પૂર્ણઃ ॥

